
Dyddiad: 21 Mawrth 2023	

AT:	Comisiynydd yr Heddlu a Throseddu, y Prif Gwnstabl ac Aelodau’r Cyd-bwyllgor Archwilio (Ms K Curran, Mr F  Shakoor, Ms L Hamilton a Mr B Jones) 

Copi at:	Ms B Peatling, Prif Swyddog Cyllid 
Cymdeithas Prif Swyddogion yr Heddlu a Staff/Swyddogion Uwch 
		Cynrychiolwyr o TIAA ac Archwilio Cymru  		

Annwyl Syr/Fadam,

Cynhelir cyfarfod o'r Cyd-bwyllgor Archwilio ddydd Iau 28 Mawrth 2023 am 10y.b. drwy Microsoft Teams er mwyn trafod y materion ar yr agenda sydd ynghlwm. Caiff aelodau o’r Wasg a’r Cyhoedd fynychu’r cyfarfod hwn.  

I gymryd rhan drwy gyfrwng y Gymraeg, gofynnir i Aelodau o’r Cyhoedd roi 7 diwrnod o rybudd o leiaf er mwyn sicrhau darpariaeth o’r fath, fel yr hysbysir ar ein gwefan. Os daw hysbysiad hwyr, gwnawn ein gorau i ddarparu’r gwasanaeth hwn ond nid oes sicrwydd y bydd ar gael.  

Yr eiddoch yn gywir
[image: ]
Mrs Carys F Morgans
Pennaeth Staff

Amg.


A  G  E  N  D  A
1. Ymddiheuriadau am absenoldeb – 5 munud  
2. Datganiadau o ddiddordeb 
3. Cadarnhau cofnodion y cyfarfod a gynhaliwyd ar 2 Chwefror 2023 – 5 munud 


Materion i’w Trafod 

4. Ystyried camau gweithredu cyfarfod 9 Chwefror 2023 y Grŵp Llywodraethu Corfforaethol – 5 munud 
5. Derbyn drafft o Fframwaith Llywodraethu Corfforaethol ar y Cyd 2023/24 -5 munud 


6. Derbyn diweddariad o gyfarfod 14 Mawrth 2023 y Grŵp Llywodraethu Archwilio – 5 munud 

7. [bookmark: _Hlk95841444]Derbyn diweddariad ar Ddatganiad Llywodraethu Blynyddol 2022/23 y Comisiynydd a’r Prif Gwnstabl 2022/23 – 10 munud 
8. Ystyried adroddiadau canlynol yr archwilwyr mewnol: 
a) Adolygiad Cydymffurfiaeth o Oramser a Lwfansau Ychwanegol  
b) a) Adolygiad Cynghorol o Reolaeth Fflyd – System Delemateg iR3 - Cydweithredol 
c)  Crynodeb o’r Adolygiadau o Grantiau’r Comisiynydd

9. Ystyried yr Adroddiad Sicrwydd Rheoliadau Mewnol Cryno – 5 munud
10. [bookmark: _Hlk95830877]Ystyried y cynllun archwilio arfaethedig ar gyfer 2023/24


11. Derbyn diweddariad ar ffi a rhaglen archwilio Archwilio Cymru ar gyfer 2022/23 – 5 munud 

Egwyl o 10 munud 

12.  Diweddariad AHGTAEF – 10 munud 


13. [bookmark: _Hlk127457537]Ystyried y Cynllun Ariannol Tymor Canolig, gan gynnwys y Strategaeth Gyfalaf a Chronfeydd Wrth Gefn ar gyfer 2023/24 – 2027/28 – 5 munud 
[bookmark: _MON_1739272719]

14. Derbyn y Strategaeth Rheoli Trysorlys -5 munud 

    
15. [bookmark: _Hlk95839142]Ystyried y Polisïau Cyfrifo drafft ar gyfer Datganiad o Gyfrifon 2022/23 - 5 munud


16. Derbyn yr amserlen ar gyfer y Cyfrifon Blynyddol – 5 munud

17.  Cymeradwyo cynllun gwaith a chylch gorchwyl y Cyd-bwyllgor Archwilio – 5 munud 


18. Ystyried adroddiad blynyddol drafft y Cyd-bwyllgor Archwilio ar gyfer 2022/23  – 5 munud 


Bu’r wybodaeth yn yr adroddiad isod yn ddarostyngedig i ofynion Deddf Rhyddid Gwybodaeth 2000, Deddf Diogelu Data 1998, a phrawf budd cyhoeddus Swyddfa Comisiynydd Heddlu a Throseddu Dyfed-Powys, ac ystyrir ei bod wedi ei heithrio rhag cyhoeddi o dan adran 13 Atodlen 12A Deddf Llywodraeth Leol 1972.  
19.  Ystyried cofrestr Risg Corfforaethol lawn yr Heddlu - 10 munud

20.  Ystyried cofrestr Risg Corfforaethol lawn SCHTh – 5 munud

21. Diweddariad ynghylch gweithgarwch Twyll – 5 munud
22. Diweddariad ynghylch achosion o dorri rheoliadau diogelwch data – 5 munud
23. Diweddariadau’r Aelodau 
24. Unrhyw fusnes arall 
a) Gwasanaethau Archwilio Mewnol ar gyfer Plismona yng Nghymru – adroddiad terfynol 
[bookmark: cysill]

Lleoliad:	Teams 

Dyddiad: 	2 Chwefror 2023











		Aelodau:

		Ms Kate Curran (KC) (Cadeirydd)

Ms Lynne Hamilton (LH)

Mr Farhan Shakoor (FS)





		Mynychwyr y Cyd-bwyllgor Archwilio

		Dr Richard Lewis, Prif Gwnstabl (PG)

Ms Beverley Peatling, Prif Swyddog Cyllid (PSC)

Mrs Carys Morgans, Prif Weithredwr (PW)

Mr Edwin Harries, Cyfarwyddwr Cyllid (CC)

Mr Ian Williams, Pennaeth Cyllid Corfforaethol (IW)

Ms Nicola Davies, Pennaeth Cyllid Corfforaethol (Dros Dro) (ND)

Ms Helen Cargill, TIAA (HC)

Ms Eleanor Ansell, Archwilio Cymru (EA)

Ms Lee-Ann Brereton, Ymchwilydd/Dadansoddwr (LB)

Ms Lynne Davies, Pennaeth yr Uned Cymorth Busnes (LD)

Mr Dan Tomkins, Pennaeth Sicrwydd SCHTh (DT)

Mr Michael Montford, AHGTAEF (MM)

Ms Sarah Lewis, AHGTAEF (SL)

Miss Caryl Bond, Swyddog Cymorth Sicrwydd (CB)



		Ymddiheuriadau

		Mr Dafydd Llywelyn, Comisiynydd yr Heddlu a Throseddu (CHTh)

Ms Clare James, Archwilio Cymru (CJ)

Ms Lucy Evans, Archwilio Cymru (LE)

Mr Jonathon Maddock, TIAA (JM)

Ms Gaynor Maddox, Pennaeth Rhaglenni a Newid (GM)



		Datganiadau o Ddiddordeb:

		Dim.







		

		CRYNODEB O GAMAU GWEITHREDU’R CYFARFOD AR (30 Tachwedd 2022)



		Rhif y Cam Gweithredu

		Crynodeb o’r Cam Gweithredu

		I’w ddatblygu gan

		Cynnydd



		A20

		Trefnu cyfarfod ychwanegol o’r Cyd-bwyllgor Archwilio yn y Flwyddyn Newydd er mwyn edrych yn benodol ar adroddiadau archwilio. 

		CB

		Cwblhawyd 07.11.22



		A21

		Bod y seminar Cyllid a chyfarfod y Cyd-bwyllgor Archwilio’n cael eu trefnu ar ddyddiadau gwahanol wrth symud ymlaen. 

		CB

		Cwblhawyd 07.11.22



		A22

		Bod mewnbwn ar Reoli Eiddo a’r system rheoli cofnodion newydd yn cael ei roi mewn cyfarfod o’r Cyd-bwyllgor Archwilio yn y dyfodol.

		LD

		Cwblhawyd 02/02/23



		A23

		Rhoi rhagor o wybodaeth ynglŷn â pha un ai a yw’r sefydliad nawr yn gweithio tuag at gydymffurfiaeth â Chymdeithas Ryngwladol Gweithwyr Proffesiynol Preifatrwydd yn hytrach na’r Rheoliad Cyffredinol ar Ddiogelu Data mewn cyfarfod yn y dyfodol.   

		GM

		Cwblhawyd 31/01/23



		A24

		Rhannu cynllun gwaith y Cyd-bwyllgor Archwilio â’r Aelodau.

		CB

		Cwblhawyd 25/01/23



		A25

		Blaenraglen waith y Cyd-bwyllgor Archwilio i fod yn eitem agenda rheolaidd yng nghyfarfodydd y Cyd-bwyllgor Archwilio fel bod aelodau’n medru cynllunio’r hyn sydd angen ei gyflwyno ym mhob cyfarfod wrth symud ymlaen.

		CB

		Cwblhawyd 25/01/23





 

Croesawyd SL ac MM o AHGTAEF.

1. Cofnodion y cyfarfod a gynhaliwyd ar 30 Tachwedd 2022 a Materion yn Codi 

Rhoddodd ND ddiweddariad ar A14: Bydd ND yn rhoi diweddariad i'r Pwyllgor yn y cyfarfod nesaf ar y system olrhain siwtiau gwrth-niwed y mae dalfeydd yn ei defnyddio. Esboniodd ND fod prosesau mewn grym gan y dalfeydd lle mae’r holl siwtiau’n cael eu marcio â marciwr parhaol a’u cofnodi ar gofrestr y ddalfa bob tro y mae siwt yn cael ei anfon i gael ei olchi ac yn cael ei ddychwelyd. Mae’r cofnod hwn yn cael ei fonitro er mwyn sicrhau bod siwtiau’n cael eu newid pan fod angen. Mae’r ddalfa’n sicrhau bod y marc dal i’w weld pan mae’r siwtiau’n cael eu dychwelyd. Mae cynllun mewn grym ar gyfer cyflwyno system cod bar. Mae’r gwaith hwn yn parhau.   



Hysbysodd y PSC y Pwyllgor hefyd bod SCHTh, ar y cyd â Heddlu Dyfed-Powys a’r Gymdeithas Ymwelwyr Annibynnol â Dalfeydd, yn arwain cynllun peilot sy’n ymwneud ag adolygu’r defnydd o siwtiau gwrth-rwyg yn y ddalfa. Mae Ymwelwyr Annibynnol â Dalfeydd SCHTh wedi bod yn adolygu cofnodion dalfa er mwyn sicrhau bod siwtiau’n cael eu cyhoeddi’n briodol. 



Rhoddwyd diweddariad mewn perthynas ag A24: Rhannu cynllun gwaith y Cyd-bwyllgor Archwilio â’r Aelodau. Esboniwyd y byddai’r cynllun gwaith yn cael ei gyflwyno yng nghyfarfod y Cyd-bwyllgor Archwilio fis Mawrth ac y byddai’n gyson â chylch gorchwyl newydd y Cyd-bwyllgor Archwilio.  



Rhoddodd y PSC ddiweddariad mewn perthynas ag A15: Y PSC a'r CC i gwrdd â'r Pennaeth Caffael i ystyried dewisiadau ar gyfer cryfhau rheoli cytundebau. Mae’r Pennaeth Caffael wedi paratoi papur mewn perthynas â’r trefniadau rheoli cytundeb yn yr Heddlu a bydd hwn yn cael ei gyflwyno i Dîm Adolygu’r Heddlu. Bydd Blue Light Commercial yn cyflwyno hyfforddiant i’r Heddlu a SCHTh ym mis Ebrill. 



Nododd y PSC y byddai GM yn adolygu A17 a’r perygl costau byw. 



Rhoddodd y PSC ddiweddariad o ran CIPFA’n gwneud darn o waith mewn perthynas â dyfodol y trefniadau archwilio mewnol hefyd. Dywedodd bod adroddiad drafft wedi’i dderbyn. 



Nododd y PSC hefyd bod yr adeg y bydd y Cyd-bwyllgor Archwilio’n gweld y Strategaeth Cronfeydd Wrth Gefn wedi’i drafod. Bydd y PSC yn sicrhau bod gan y Cyd-bwyllgor Archwilio’r cyfle i adolygu cyn ei chynnwys o fewn y Cynllun Ariannol Tymor Canolig wrth fynd ymlaen.  



D07 2022/23: Derbyniwyd cofnodion y cyfarfod a gynhaliwyd ar 30 Tachwedd 2022 fel cofnod cywir gan y Pwyllgor.



2. Adroddiadau’r archwilwyr mewnol 

a) Adroddiad Sicrwydd o’r Rhaglen Gyfalaf – Cydweithredol

Canlyniad: Sicrwydd Sylweddol heb unrhyw argymhellion. Nododd HC mai adolygiad cydweithredol oedd hwn ar draws y pedwar heddlu yng Nghymru. Nodwyd bod y canlyniad hwn yn gyson â blynyddoedd blaenorol, ac felly o bosibl yn archwiliad y gellid ei gynnal yn llai aml. 



Nododd KC ei fod yn nodi yn yr adroddiad bod Heddlu Gogledd Cymru wedi datblygu arf dadansoddi sy’n cynnwys proffil chwarterol o’r rhaglen gyfalaf er mwyn cynorthwyo â’r broses fonitro a helpu i nodi prosiectau sy’n llithro’n gynt. Mae’r arf dadansoddi’n cynnwys cynrychiolaeth weledol o’r cynnydd ar gyfer pob prosiect ar ffurf graff. Holodd KC pa un ai a yw HDP yn ymwybodol o’r arf. Dywedodd y CC y byddai’n edrych ar yr arf a ddefnyddir gan Heddlu Gogledd Cymru i weld pa un ai a fyddai’n ychwanegu gwerth i’r ffordd y mae HDP yn monitro ei raglen gyfalaf.



b) Adroddiad Sicrwydd o Dreuliau a Thaliadau Ychwanegol – Cydweithredol 

Canlyniad: Sicrwydd rhesymol gydag un argymhelliad rheolaidd. Nododd HC fod yr argymhelliad hwn yn ymwneud â’r angen i newid y Polisi a rhai hawliau treuliau dyblyg yn cael eu canfod. 



Nododd FS bod sampl bach o 10 hawliad wedi’u hadolygu a holodd pa un ai a ellid rhedeg unrhyw ddadansoddeg data, gwirio sampl mwy, neu wirio’n rheolaidd yn hytrach na dibynnu ar archwiliad.  



Cadarnhaodd HC eu bod nhw’n defnyddio dadansoddeg data ar gyfer eu hadolygiadau, fodd bynnag, roedd yr archwiliad hwn yn edrych ar agweddau penodol. Defnyddir dadansoddeg data mewn archwiliadau eraill, megis twyll. 



Cafwyd trafodaeth ynglŷn â’r hyn y mae angen i HDP wneud er mwyn derbyn sicrwydd sylweddol. Nododd HC fod angen i HDP wirio hawliadau. Er bod proses mewn grym, mae rhai ceisiadau dyblyg dal yn dod i’r golwg. Gallai edrych ar brosesau Heddluoedd eraill fod yn ddefnyddiol er mwyn gweld beth sy’n gweithio’n dda. 


Cadarnhaodd ND fod yr adran wedi rhoi camau ar waith er mwyn hap samplu ar sail chwarterol.  





c) Adroddiad Sicrwydd o Gredydwyr – Cydweithredol

Canlyniad: Sicrwydd Rhesymol gydag un argymhelliad rheolaidd. O sampl o bum daliwr cerdyn prynu, gofynnwyd am gopïau o’r ffurflenni Cytundeb Gweithiwr wedi’u llofnodi. Darparwyd pedwar o bum cytundeb yn y sampl, fodd bynnag, nid oedd dau wedi’u llofnodi ac nid oedd modd dod o hyd i un ffurflen. Mae’r ffurflen yn nodi cyfrifoldebau’r daliwr cerdyn a’r hyn a ddisgwylir ganddo. Mae camau wedi’u cymryd er mwyn sicrhau bod yr holl ffurflenni wedi’u llofnodi. 



Cadarnhaodd HC fod categoreiddio’r argymhelliad wedi newid ers cyhoeddi’r canlyniad. Gan hynny, dylid fod wedi graddio’r adroddiad hwn fel Sicrwydd Sylweddol. Bydd yn sicrhau bod hyn yn cael ei ddiwygio.  



A25 2022/23: Newid canlyniad yr archwiliad Adolygiad Sicrwydd Credydwyr i sicrwydd sylweddol.

Cafwyd trafodaeth mewn perthynas â’r terfyn ar y cardiau, sydd fel arfer wedi’i osod ar £1000.



Holodd FS am ganran y cardiau sydd â ffurflenni coll ac ati. 



Nododd FS y byddai’n ddefnyddiol darparu cyd-destun pellach o fewn adroddiadau mewn perthynas â chanrannau/niferoedd y mae’r mater yn ymwneud â nhw, a’r achos craidd o ran pam maen nhw’n credu bod y materion wedi codi.  


Esboniodd HC fod y sampl wedi’i gymryd o’r rhestr lawn o 51 daliwr carden. Esboniodd IW fod y mater yn ymwneud â’r cardiau diweddaraf i gael eu cyhoeddi, gan fod y cardiau diweddaraf yn cael eu trin drwy ddogfennaeth ddigidol yn hytrach na thrwy bapur ac mae’n bosibl fod hyn wedi achosi rhai problemau mewn perthynas â chael dogfennau wedi’u llofnodi a’u cyhoeddi. Nododd IW y byddai’r ffurflen yn cael ei hadolygu a bod cyfrifoldebau deiliaid cerdyn yn cael eu hadnewyddu er mwyn sicrhau bod gan ddeiliaid cerdyn eglurder a phroses glir y mae angen iddynt ddilyn. 


Cafwyd trafodaeth ynglŷn â sut y bydd hyn yn cael ei reoli a’i fonitro wrth fynd ymlaen. Nododd IW fod ganddynt restr gynhwysfawr o’r holl ddalwyr cerdyn, rheolwyr llinell, terfynau credyd, dyddiadau terfyn, a’r holl wybodaeth ofynnol sy’n gysylltiedig â gweinyddu’r cardiau. Mae ganddynt blygell llawn cofnodion a byddant yn edrych ar fewnosod hyperddolen mewn cofnodion Excel a fydd yn gwneud unrhyw gytundebau coll sydd heb eu llofnodi’n amlwg. 



Nodwyd y byddai’n ddefnyddiol pe bai sylwadau rheolwyr yn cynnwys y rheoliadau’n cael eu cyflwyno wrth fynd ymlaen. 




ch) Adolygiad Sicrwydd Cydweithredol o Reolaeth Fflyd – Strategaeth Fflyd 

Canlyniad: Sicrwydd Sylweddol gydag un argymhelliad rheolaidd. Roedd yr argymhelliad hwn yn ymwneud â’r cyfeiriad at y Strategaeth ar gyfer Trawsnewid i Gerbydau Di-allyriadau a’r angen i gynnwys Gofynion Ystâd ar gyfer Trawsnewid i Gerbydau Di-allyriadau o fewn y Strategaeth Fflyd.  



Cafwyd trafodaeth ynglŷn â’r llithriad ar y gyllideb ar gyfer y fflyd a faint o risg yw hyn ar gyfer yr Heddlu. Cadarnhaodd y CC fod hyn yn broblem genedlaethol yn dilyn y pandemig â’r diwydiant marchnata ceir ac oedi o ran cynhyrchu ceir. Fodd bynnag, gan fod oedi’n hysbys, esboniodd y CC eu bod nhw wedi bod yn archebu cerbydau flwyddyn ymlaen llaw er mwyn darparu ar gyfer arafwch a ddisgwylir. 




d) Adolygiad Sicrwydd o Ddiogelwch Elw Troseddau a Atafaelwyd (Arian Parod ac Asedau) 

Canlyniad: Sicrwydd Rhesymol gyda dau argymhelliad pwysig a phedwar argymhelliad rheolaidd. Roedd y prif argymhellion yn ymwneud â bancio atafaeliadau arian ddim yn digwydd mewn modd amserol. Roedd y mater hwn yn ymwneud ag ardal Aberhonddu ac ymddangosai mai problem hyfforddi ydoedd gydag aelod staff newydd. Yr oedd yn ymddangos bod oedi hir yn gyffredinol o ran bancio arian a atafaelwyd hefyd. Canfu bod arian parod yn cael ei ddal am gyfnodau hir. 



Holodd FS am yr hyn sydd wedi’i nodi o fewn y polisi o ran bancio arian parod yn dilyn atafaeliad, a pha un ai a oes gweithdrefn glir i aelodau staff ddilyn. Cadarnhaodd LD bod polisi a siart llif sy’n dangos y broses yn glir, a’u bod wedi’u cyhoeddi ar fewnrwyd yr Heddlu.  


Cafwyd trafodaeth hefyd mewn perthynas ag yswiriant a pha un ai a oes yswiriant digonol mewn grym os oes symiau mawr yn cael eu dal mewn coffrau mewn Gorsafoedd Heddlu. Nododd IW bod terfyn o £50,000.



Nododd y PG y gallai’r oedi fod o ganlyniad i swyddogion yn aros am godiadau fforensig neu’n aros hyd nes bod y drwgdybyn yn cael ei gyfweld er mwyn sicrhau nad oes angen tystiolaeth o’r arian. Nododd y PG y gall bancio arian fod yn benderfyniad mawr i swyddogion wneud gan fod achosion yn medru cael eu colli os yw tystiolaeth yn cael ei cholli. Mae gan y PG ddiddordeb mewn gofyn i swyddogion am eu barn ynglŷn â pham y gall fod oedi mewn bancio i weld pa un ai a oes amharodrwydd i fancio oherwydd yr ansicrwydd ynglŷn â pha un ai a fydd angen yr arian yn dystiolaethol.



A26 2022/23: Bydd y PG yn siarad gyda swyddogion i geisio eu barn ynglŷn â pham y gall fod oedi o ran bancio arian a atafaelwyd. 



ad) Adolygiad Sicrwydd o Drin Cwynion (SCHTh)

Canlyniad: Sicrwydd Rhesymol heb argymhellion. Esboniodd HC fod y systemau sydd mewn grym wedi’u diffinio’n glir, a bod proses drylwyr mewn grym. 



Bu peth oedi o ran ymdrin ag adolygiadau cwynion oherwydd cynnydd yn nifer yr adolygiadau y gofynnir amdanynt; fodd bynnag, rhoddwyd adnoddau ar waith er mwyn ymdrin â’r ôl-groniad, sydd wedi’i drin yn awr. 



Cadarnhaodd y PSC eu bod mewn sefyllfa dda ar hyn o bryd a bod pob cais yn cael ei adolygu mewn modd amserol. Mae prosesau hefyd yn cael eu hadolygu er mwyn sicrhau eu bod nhw mor effeithlon â phosibl. 



e)  Adolygiad Dilynol Interim 

Esboniodd HC fod hwn yn adolygiad sy’n cael ei gynnal ddwywaith y flwyddyn er mwyn edrych ar yr holl argymhellion a godwyd yn ystod y flwyddyn ac adolygu unrhyw argymhellion blaenoriaeth 1 neu 2 a’u cynnydd. Adroddodd HC fod 36 argymhelliad wedi’u gwneud, bod 50% ohonyn nhw wedi’u gweithredu, a bod 50% yn parhau’n weddill. Esboniwyd y bydd dilyniant arall cyn diwedd y flwyddyn, a oedd yn gobeithio sefydlu sefyllfa well ar gyfer gweithredu argymhellion.  



Sicrhaodd y PSC yr Aelodau bod y Grŵp Llywodraethu Archwilio hefyd yn monitro unrhyw argymhellion perygl uwch hirdymor ac y byddant yn ymchwilio i’r rhesymau pam nad yw’r rhain yn cael eu trin o fewn yr amserlenni a gynigwyd yn wreiddiol. Esboniwyd fod y rhan fwyaf o ohiriadau’n gysylltiedig â datblygu polisi neu brosiect penodol, er enghraifft, gweithredu’r system TG Niche newydd. 



f) Adolygiad Cydymffurfiaeth o Gymdogaethau – Ymweliadau Rhanbarthol (2) Eiddo Tystiolaethol 

Canlyniad: Sicrwydd cyfyngedig gydag un argymhelliad brys, naw argymhelliad pwysig ac un argymhelliad rheolaidd.  



Esboniodd HC fod y maes hwn wedi derbyn lefel sicrwydd gyfyngedig yn y gorffennol, fodd bynnag, er bod yr adroddiad wedi derbyn yr un canlyniad, bu gwelliannau.  



Esboniodd HC fod y prif argymhelliad yn ymwneud â storfeydd eiddo dros dro Aberteifi ac Aberystwyth, gyda thrafferthion o ran dod o hyd i arddangosion. Canfu problem hefyd mewn perthynas â diffyg lle i gadw arfau saethu, felly nid oedd yr holl arfau saethu’n cael eu cadw’n ddiogel dan glo. Roedd y brif broblem arall yn ymwneud â gwiriadau tymheredd wrth gadw cyffuriau. Canfu nad oedd y gwiriadau tymheredd hyn wedi’u cynnal.  



Croesawyd LD i’r cyfarfod a rhoddodd ddiweddariad ar y cynnydd a wnaed yn erbyn yr argymhellion a godwyd. Cadarnhaodd LD bod hap sampl o’r eitemau coll wedi’i gynnal yn dilyn yr archwiliad a bod y system rheoli eiddo wedi dod o hyd i’r eitemau. Bydd LD yn cynnal gwiriadau pellach er mwyn sicrhau bod y system Rheoli Eiddo’n adlewyrchu’r llefydd ble mae’r eitemau wedi’u gwaredu neu’n cael eu cadw. 



Nodwyd hefyd y bydd y gwiriadau tymheredd yn cael eu cynnal ac y dylent fod yn rhan o drefn feunyddiol y Swyddogion Eiddo. Rhoddwyd sicrwydd hefyd mewn perthynas â chadw a gwaredu arfau saethu. 



Mae angen gwaith pellach i adolygu’r model gweithio ac arferion a fabwysiadwyd ar draws yr Heddlu a sicrhau bod ymagwedd gorfforaethol a chyson. Mae ymdrechion yr Heddlu ac aelodau tîm sy’n gysylltiedig â rheoli tystiolaeth eiddo fel rhan o drawsnewid/gweithredu’r system Niche yn ysgogi newid arwyddocaol yn y maes hwn. Bydd gwaith y Gweithgor Tactegol Tystiolaeth Eiddo’n allweddol i lwyddiant ymgorffori’r newid gofynnol. Y gobaith yw y bydd Niche yn darparu’r holl brosesau a systemau gofynnol mewn un lle.



Nododd LD hefyd bod y perygl mewn perthynas â rheolaeth dystiolaethol eiddo bellach ar y gofrestr risg corfforaethol. Mae sgyrsiau’n cael eu cynnal gyda Heddlu De Cymru mewn perthynas â’u rhaglen Eiddo Heddlu. Datblygwyd a chynlluniwyd y rhaglen i gynorthwyo gallu swyddogion i reoli eiddo, gan gynnwys atafaelu cychwynnol a chreu, unrhyw symudiad neu reolaeth sydd angen hyd at ac yn cynnwys gwaredu.



[bookmark: cysill]Nododd LH y byddai’n bwysig sicrhau bod achos craidd y materion hyn yn cael eu trin. Bydd Niche o gymorth, ond mae’n hollbwysig hyrwyddo newid ymddygiadol a diwylliannol. Cytunodd LD fod hyn yn rhan o’r datrysiad a bod y darn diwylliannol yn rhywbeth y mae’r Uwch-arolygydd Evans yn datblygu fel rhan o’r gweithgor Tactegol, er y bydd Niche yn gwneud y broses yn haws i swyddogion.



Diolchodd y Pwyllgor i LD am y diweddariad a’r gwaith parhaus.



3. Adroddiad Sicrwydd Rheoliadau Mewnol Cryno 2022/23

Esboniodd HC fod yr adroddiad yn rhoi trosolwg o faterion sy’n dod i’r amlwg sy’n gysylltiedig â Llywodraethu, Risg a Rheoli Mewnol o 24 Ionawr 2023 ymlaen. 



Dymunodd HC ddwyn yr asesiad ansawdd allanol i sylw’r Pwyllgor. Esboniwyd bod yr asesiad yn cael ei gynnal bob pum mlynedd o dan safonau archwilio mewnol y sector cyhoeddus. Mae TIAA wedi bodloni’r safonau heb fod unrhyw bryderon yn cael eu nodi. 



Rhoddodd HC drosolwg o atodiad A a’r cynnydd a wnaed yn erbyn y cynllun. Nodwyd fod yr archwiliad o’r Uned Cyfathrebu Digidol a Seiberdroseddu wedi newid, a’i fod nawr yn cael ei gynnal fel archwiliad ISO 17025. Mae cynnydd yn erbyn y cynllun yn mynd yn dda, a dylai gael ei gwblhau erbyn diwedd Mawrth. 



4. [bookmark: _Hlk128646998]Rhaglen Archwilio Arfaethedig 2023/24

Cyflwynodd IW y rhaglen archwilio arfaethedig ar gyfer 2023/24 i’r Pwyllgor. Esboniodd IW fod y cynllun wedi’i ffurfio drwy adolygu Datganiad Rheoli’r Heddlu, y Gofrestr Risg Corfforaethol a’r hanes archwilio, gan ganolbwyntio ar y meysydd gwasanaeth hynny sy’n denu sicrwydd cyfyngedig. Cynigir 20 archwiliad dros 160 diwrnod. 



Cafwyd trafodaeth mewn perthynas â’r ddau archwiliad sydd wedi’u trefnu ar gyfer Ystadau, sy’n edrych ar Lywodraethu Ystadau a chynnal a chadw Ystadau a pha un ai a fyddai’n werth cyfuno’r ddau. Nododd KC y byddai’n bwysig sicrhau eu bod yn canolbwyntio ar broblemau iechyd a diogelwch a phroblemau rheoli ystadau a gododd yn yr archwiliad diwethaf o Ystadau. Nodwyd y gellir fframio cylch gwaith y ddau archwiliad yn briodol er mwyn osgoi dyblygu a mynd i’r afael â’r holl feysydd sydd wedi achosi pryder yn y gorffennol.  



Nododd y CC y byddai archwiliad posibl ar ddiwedd 2023/24 a fyddai’n ddefnyddiol mewn perthynas â Rheoli Gwybodaeth, yn arbennig yng nghyd-destun edrych ar Niche a chyflwyno Office 365.



Cododd y PSC bwynt mewn perthynas â’r archwiliad o grantiau’r Comisiynydd a holodd pa un ai a fyddai’n well canolbwyntio ar y gwasanaethau a gomisiynir yn hytrach na’r grantiau bach y mae’r Comisiynydd yn eu rhoi a pha un ai a allai hyn fod yn fuddiol fel archwiliad cydweithredol. 



Nododd KC hefyd bod rheoli cytundebau’n thema sydd wedi codi dro ar ôl tro o fewn yr archwiliadau, a holodd pa un ai a fyddai ffocws penodol ar y maes hwn yn fuddiol. Cytunodd IW a nododd y gallent ganolbwyntio’r archwiliad gwrthdwyll ar reoli cytundebau. Cytunodd y Pwyllgor y byddai hyn yn fuddiol. 



Nododd IW mai’r nod yw gorffen y cynllun cyn cyfarfod y Cyd-bwyllgor Archwilio ym mis Mawrth. Bu rhywfaint o oedi o ran gorffen cynllun Cydweithredol Cymru Gyfan, felly ceisiodd IW farn yr aelodau ynghylch parhau â’r cynllun arfaethedig yn amodol ar y newidiadau a drafodwyd o fewn y cyfarfod. Cytunodd yr Aelodau y dylid parhau fel y cynlluniwyd. 



5. Diweddariad ar y Datganiad o Gyfrifon 

Nododd y PSC, fel y mae’r aelodau’n ymwybodol, fod cyfrifon 2021/22 wedi mynd yn ôl allan i dendr llawn ar gyfer ail werthusiad llawn mewn perthynas â’r Ystâd, a dderbyniwyd ddechrau Rhagfyr. Mae’n dda adrodd bod drafft diwygiedig wedi’i gyflwyno i Archwilio Cymru wythnos diwethaf. Cadarnhaodd EA bod y cyfrifon wedi’u derbyn a’u bod nhw’n bwriadu edrych ar y manylion o wythnos nesaf ymlaen.  



6. Canllawiau CIPFA ac Adolygiad o Gylch Gorchwyl y Cyd-bwyllgor Archwilio 

Esboniodd DT fod Cylch Gorchwyl y Cyd-bwyllgor Archwilio wrthi’n cael ei adolygu yn dilyn canllawiau newydd CIPFA. Esboniwyd fod y templed cylch gorchwyl arfaethedig o fewn canllawiau newydd CIPFA wedi newid o ran y cynnwys a’r eirfa a ddefnyddir. Mae DT wedi paratoi dogfen gymharu sy’n nodi’r gwahaniaethau rhwng y templed newydd a’r cylch gorchwyl presennol. Nododd DT y byddai’r dogfennau newydd yn cael eu rhannu â’r aelodau ar ôl y cyfarfod ar gyfer eu hadborth a’u barn. Holodd DT am adborth gan yr aelodau’n benodol ar y meysydd sydd wedi’u hepgor o’r templed cylch gorchwyl arfaethedig newydd. Gwerthfawrogir adborth o ran pa un ai a yw’r aelodau’n cytuno y dylid dileu’r adrannau sydd wedi’u hepgor o’r cylch gorchwyl newydd neu eu cadw. 



A27 2022/23: Rhannu dogfen gymharu cylch gorchwyl y Cyd-bwyllgor Archwilio â’r aelodau ar gyfer eu hadborth erbyn 17 Chwefror 2023.



Nododd DT mai’r nod yw gorffen cylch gorchwyl y Cyd-bwyllgor Archwilio yn dilyn adborth gan yr aelodau a’i gyflwyno ar gyfer cymeradwyaeth yng nghyfarfod y Cyd-bwyllgor Archwilio ym mis Mawrth. 



7. Agenda Cyd-bwyllgor Archwilio arfaethedig ar gyfer cyfarfod y Cyd-bwyllgor Archwilio ar 23 Mawrth 

Esboniwyd y byddai cynllun blwyddyn y Cyd-bwyllgor Archwilio’n cael ei gyflwyno yng nghyfarfod mis Mawrth ar ôl gorffen y cynnwys o fewn cylch gorchwyl y Cyd-bwyllgor Archwilio. Mae agenda drafft ar gyfer cyfarfod mis Mawrth wedi’i rannu er ymwybyddiaeth aelodau o’r cynnwys arfaethedig. 



Fel rhan o’r adolygiad cynllun gwaith, nododd y PSC y byddent yn ystyried Datganiad Rheoli’r Heddlu a pha un ai a ddylid ei gyflwyno mewn cyfarfod neu roi diweddariad mewn sesiwn wybodaeth ar wahân.





8. Risgiau Corfforaethol sylweddol yr Heddlu 

Nododd KC y perygl newydd mewn perthynas â’r diffyg adnoddau o fewn y tîm risg a’r frwydr i ddod o hyd i unrhyw ymgeiswyr ar gyfer y rôl mewn perthynas â rheoli Risg, Parhad Busnes a Pholisi. Holodd KC pa un ai a oedd cynllun wrth gefn ar gyfer goresgyn y risg hwn hyd nes y ceir ymgeisydd addas.  



Nododd LH nad yw pob risg ar y gofrestr yn eglur, felly mae’n anodd pennu’r risg gwirioneddol. Nododd LH y byddai’n ddefnyddiol iawn ychwanegu cyd-destun pellach o fewn yr adroddiad i’r Cyd-bwyllgor Archwilio, gan wneud y risg i’r sefydliad yn glir. Cafwyd trafodaeth hefyd mewn perthynas â sicrhau bod y gwahaniaeth rhwng problem a risg yn glir.  



A28 2022/23: Ychwanegu gwybodaeth bellach i’r adroddiadau cofrestr risg er mwyn sicrhau bod effaith y risg yn glir. 



Dywedodd y PW y byddai hi, LB a GM yn cwrdd mewn perthynas â’r argyfwng costau byw ac er mwyn cofnodi’r effaith ariannol yn ychwanegol i’r safbwynt gweithredol. 



Nododd y PSC y risg mewn perthynas â’r fformiwla ariannu hefyd. Mae’r egwyddorion o gwmpas y fformiwla’n disgwyl ymgynghoriad. Cydnabu’r risg o fewn y Cynllun Ariannol Tymor Canolig. 





9. Risgiau Corfforaethol newydd SCHTh 

Nodwyd bod un risg newydd ar gofrestr risg SCHTh a oedd yn ymwneud ag oedi o ran fetio gwirfoddolwyr SCHTh oherwydd yr ôl-groniad yn yr adran fetio. Mae rhai cliriadau fetio bellach wedi darfod ers eu cyfnodau fetio cychwynnol. Penderfynwyd gadael i’r gwirfoddolwyr barhau â’u rolau, ond atgoffwyd gwirfoddolwyr bod yn rhaid i unigolion roi gwybod i SCHTh am unrhyw newidiadau i’w hamgylchiadau. 



10. Diweddariadau’r Aelodau 

Dywedodd KC ei bod hi wedi mynd i gyfarfod y Grŵp Ystadau Strategol yn ddiweddar, a roddodd sicrwydd o ran y gwaith sy’n cael ei ddatblygu. Mae pryderon mewn perthynas ag adnoddau, fodd bynnag, mae gwaith yn mynd rhagddo er mwyn mynd i’r afael â’r pryderon hyn. Bydd KC yn parhau i fynychu’r cyfarfodydd hyn.



13. Unrhyw fusnes arall

Nodwyd mai hwn fyddai cyfarfod olaf IW o’r Cyd-bwyllgor Archwilio. Diolchodd y Pwyllgor i IW am ei holl waith a’i gefnogaeth i’r Cyd-bwyllgor Archwilio, gan ddymuno’r gorau iddo yn ei swydd newydd ac ar gyfer y dyfodol. 



Rhoddwyd diweddariad mewn perthynas ag aelodaeth y Cyd-bwyllgor Archwilio. Cadarnhawyd bod un unigolyn yn disgwyl cliriad fetio ar hyn o bryd, ac yn dilyn cyfweliadau ddoe, mae dau unigolyn arall wedi’u penodi i’r Pwyllgor yn amodol ar gliriad fetio. 





		PENDERFYNIADAU SY’N DEILLIO O GYFARFOD 2 Chwefror 2023



		Rhif y Penderfyniad

		Crynodeb o’r Penderfyniad

		Cynnydd



		07

		[bookmark: _Hlk128753818]Derbyniwyd cofnodion y cyfarfod a gynhaliwyd ar 30 Tachwedd 2022 fel cofnod cywir gan y Pwyllgor.



		Cwblhawyd 









		

		CRYNODEB O’R CAMAU GWEITHREDU O’R CYFARFOD AR (2 Chwefror 2023)



		Rhif y Cam Gweithredu

		Crynodeb o’r Cam Gweithredu

		I’w Ddatblygu Gan

		Cynnydd



		A25

		[bookmark: _Hlk129250138]Newid canlyniad yr archwiliad Adolygiad Sicrwydd Credydwyr i sicrwydd sylweddol.

		TIAA

		



		A26

		Bydd y PG yn siarad gyda swyddogion i geisio eu barn ynglŷn â pham y gall fod oedi o ran bancio arian a atafaelwyd.

		PG

		



		A27

		Rhannu dogfen gymharu cylch gorchwyl y Cyd-bwyllgor Archwilio â’r aelodau ar gyfer eu hadborth erbyn 17 Chwefror 2023.

		CB

		Cwblhawyd 02/02/23



		A28

		Ychwanegu gwybodaeth bellach i’r adroddiadau Cofrestr Risg Corfforaethol er mwyn sicrhau bod effaith y risg yn glir.

		GM

		Rhif y Cam Gweithredu

		Perchennog

		Cynnydd

		TIAA i gynhyrchu adroddiad cryno mewn perthynas â phrosesau grantiau o fewn Swyddfeydd Comisiynwyr Heddlu a Throseddu yng Nghymru.

		TIAA

		Yn Parhau 

